
W Gabra tal-gurisprudenza

SENTENZA TAL-QORTI TAL-GUSTIZZJA (It-Tielet Awla)

28 ta’ Lulju 2016*

“Rinviju ghal decizjoni preliminari — Agrikoltura — Regolament (KE) Nru 1/2005 — Protezzjoni
tal-annimali matul it-trasport — Vjaggi twal — Punt 1.4(d) tal-Kapitolu V tal-Anness I , — Hinijiet ta’
vjaggar u ta’ mistrieh tal-annimali matul it-trasport — Trasport tal-annimali tal-ifrat — Kuncett ta’
‘perijodu ta’ mistrieh bizzejjed ta’ mill-inqas siegha’” — Possibbilta li t-trasport jigi interrott diversi
drabi — Artikolu 22 — Dewmien matul it-trasport — Regolamenti (KE) Nru 1234/2007 u (UE)
Nru 817/2010 — Hlasijiet lura fuq l-esportazzjoni — Rekwiziti fil-qasam tal-benesseri tal-annimali
tal-ifrat hajjin matul it-trasport taghhom — Regolament Nru 817/2010 — Artikolu 2(2) sa (4) —
Veterinarju uffi¢jali fil-punt tal-hrug — Rapport u entrata fid-dokument li jikkostitwixxi 1-evidenza
tal-hrug tal-annimali mit-territorju doganali tal-Unjoni fir-rigward tal-osservanza jew tan-nuqqas ta’
osservanza tad-dispozizzjonijiet applikabbli tar-Regolament Nru 1/2005 — Rizultat mhux sodisfacenti
tal-kontrolli mwettqa — Artikolu 5(1)(¢) — Natura vinkolanti jew le tal-imsemmija entrata fir-rigward
tal-awtorita nazzjonali kompetenti ghall-hlasijiet lura fuq l-esportazzjoni”

Fil-Kawza C-469/14,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Finanzgericht Hamburg (qorti tal-finanzi ta’ Hamburg, il-Germanja), permezz ta’ decizjoni tad-
29 ta’ Awwissu 2014, li waslet fil-Qorti tal-Gustizzja fl-14 ta’ Ottubru 2014, fil-procedura

Masterrind GmbH

Vs

Hauptzollamt Hamburg-Jonas,

IL-QORTI TAL-GUSTIZZJA (It-Tielet Awla),

komposta minn L. Bay Larsen, President tal-Awla, D. Svaby (Relatur), J. Malenovsky, M. Safjan u M.
Vilaras, Imhallfin,

Avukat Generali: N. Wahl,

Registratur: A. Calot Escobar,

wara li kkunsidrat l-osservazzjonijiet ipprezentati:

— ghall-Hauptzollamt Hamburg-Jonas, minn S. Heise, bhala agent,
— ghall-Gvern Franc¢iz, minn S. Ghiandoni u D. Colas, bhala agenti,

— ghall-Kummissjoni Ewropea, minn B. Eggers u B. Schima, bhala agenti,

* Lingwa tal-kawza: il-Germaniz.

wara li semghet il-konkluzjonijiet tal-Avukat Generali, ipprezentati fis-seduta tal-21 ta’ Jannar 2016,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni, minn naha, tal-punt 1.4(d)
tal-Kapitolu V tal-Anness I tar-Regolament tal-Kunsill (KE) Nru 1/2005, tat-22 ta’ Dicembru 2004,
dwar il-protezzjoni tal-annimali waqt it-trasport u operazzjonijiet relatati u li temenda
d-Direttivi 64/432/KEE u 93/119/KE u r-Regolament (KE) Nru 1255/97 (GU 2005, L 3, p. 1), u,
min-naha l-ohra, tar-Regolament tal-Kummissjoni (UE) Nru 817/2010, tas-16 ta’ Settembru 2010, li
jippreskrivi regoli dettaljati skont ir-Regolament tal-Kunsill (KE) Nru 1234/2007 fir-rigward ta’
rekwiziti ghall-ghoti ta’ rifuzjonijiet konnessi mal-welfare tal-annimali tal-ifrat hajjin matul it-trasport
(GU 2010, L 245, p. 16).

Din it-talba tressqet fil-kuntest ta’ kawza li permezz taghha Masterrind GmbH tikkontesta r-regolarita
ta’ decizjoni tal-Hauptzollamt Hamburg-Jonas (l-uffi¢ccju doganali ewlieni ta’ Hamburg-Jonas,
il-Germanja) dwar l-irkupru totali ta’ hlasijiet lura fuq l-esportazzjoni li kienu inghatawlha
ghall-esportazzjoni lejn il-Marokk ta’ konsenja ta’ sitt annimali tal-ifrat ghat-tghammir.

I1-kuntest guridiku
Id-dritt tal-Unjoni

Ir-Regolament Nru 1/2005
II-premessi 11 u 19 tar-Regolament Nru 1/2005 huma redatti kif gej:

“(11) Sabiex tigi assigurata applikazzjoni effettiva u konsistenti ta’ dan ir-Regolament madwar
il-Komunita fid-dawl tal-principju baziku taghha skond liema l-annimali m’ghandhomx jigu
trasportati b'mod li jista’ jikkawwza ugiegh u tbatija zejda ghalihom, huwa xieraq li jigu
stabbiliti disposizzjonijiet dettaljati li jindirizzaw il-bzonnijiet specific¢i li jivverfikaw ruhhom
rigward it-tipi varji ta’ trasport. Tali disposizzjonijiet dettaljati ghandhom jigu interpretati u
applikati in konformita mal-prin¢ipju msemmi hawn il-quddiem u ghandhom jigu emendati
fil-hin meta, b’'mod partikolari fid-dawl ta’ parir xjentifiku gdid, jidhru li m’ ghadhomx jizguraw
konformita mal-princ¢ipju t’" hawn fuq ghal speci jew tipi ta’ trasport partikolari.

[...]

(19) Ir-Regolament tal-Kunsill (KEE) Nru 3820/85 ta’ 1-20 ta’ Dicembru 1985 dwar l-armonizzazzjoni
ta’ certa legislazzjoni so¢jali li ghandha x’tagsam mat-trasport bit-triq [GU Edizzjoni Specjali
bil-Malti, Kapitolu 5, Vol. 1, p. 319] jipprovdi ghal perijodi massimi tas-sewqan u perijodi ta’
mistrieh minimi ghal sewwieqa. Huwa xieraq li l-vjaggi ghall-annimali jkunu regolati b’'mod
simili. Ir-Regolament tal-Kunsill (KEE) Nru 3821/85 ta’ 1-20 ta’ Dicembru 1985 dwar apparat ta’
registrazzjoni ghat-trasport bit-triq [GU Edizzjoni Spegjali bil-Malti, Kapitolu 7, Vol. 1, p. 227]
jipprovdi ghal apparat ta’ registrazzjoni sabiex ikun installat u wzat sabiex jigu assigurati
spezzjonijiet effettivi rigward il-konformita mal-legislazzjoni socjali li tikkoncerna t-trasport
bit-triq. Huwa mehtieg li tali data ta’ registrazzjoni tkun disponibbli u ezaminata sabiex jigu
nfurzati limiti bil-hin rigward l-ivvjaggar taht il-legislazzjoni dwar il-benesseri ta’ 1-annimal.”

Skont 1-Artikolu 3 ta’ dan ir-regolament, intitolat “Kondizzjonijiet generali ghat-trasport ta’ I-annimali”:

“L-ebda persuna m’ghandha titrasporta annimali jew twassal li annimali jigu trasportati b’'mod li jista’
jwassal ghal korriment jew tbatija bla bzonn.

Barra minn hekk, il-kondizzjonijiet li gejjin ghandhom jigu rispettati:

(a) l-arrangamenti mehtiega kollha jkunu saru bil-quddiem sabiex jigi mnaqqas it-tul tal-vjagg u
sabiex il-htigijiet ta’ l-annimali matul il-vjagg ikunu sodisfatti;

[.]

(f) it-trasport isir bla dewmien ghall-post destinat u l-kondizzjonijiet tal-benesseri ta’ l-annimali huma
ezaminati regolarment u mizmuma b’'mod xierag;

[...]

(h) jigu moghtija ilma, gwies u mistrieh lill-annimali f intervalli xierqa u li jkunu xierqa fil-kwalita u
l-kwantita ghall-ispeci u l-qies taghhom.”

Skont 1-Artikolu 6(3) tar-Regolament Nru 1/2005, it-trasportaturi ghandhom jittrasportaw l-annimali
skont ir-regoli teknici stabbiliti fl-Anness I ta’ dan ir-regolament.

Dan l-anness jinkludi, fil-Kapitolu V tieghu, ir-regoli relatati mal-intervalli ghat-tisqija u ghall-ghalif kif
ukoll mal-hinijiet tal-ivvjaggar u ta’ mistrieh. Il-punt 1.4 ta’ dan il-kapitolu jirrigwarda t-trasport
bit-triq b’'mod partikolari tal-annimali tal-ifrat minbarra l-ghoggiela mhux miftuma ghal vjaggi twal, li
huma ddefiniti fl-Artikolu 2(m) tar-Regolament Nru 1/2005 bhala vjaggi li jagbzu t-tmien sighat, li
jibdew minn meta l-ewwel annimal tal-konsenja jigi mmobilitat. It-Tagsima 1 ta’ dan il-kapitolu hija
fformulata kif gej:

“1.1. Ir-rekwiziti stabbiliti fdin it-Tagsima japplikaw ghall-moviment ta’ equidae domestici, hlief
equidae registrati, annimali domestici ta’ spec¢i bovina, ovina, kaprina u suwina, ghajr fkaz ta’
trasport bl-ajru.

1.2. Il-hin tal-vjaggi ghal annimali ta’ l-ispe¢i msemmija fpunt 1.1. m’ghandux jeccedi tmien sighat.

1.3. Il-hin tal-vjagg massimu fpunt 1.2. jista’ jigi estiz jekk ikunu sodisfatti r-rekwiziti addizzjonali
tal-Kapitoli VI.

1.4. L-intervalli ta’ l-ilma u l-ikel, il-hin tal-vjaggi u l-perijodi tal-mistriech meta jintuzaw vetturi
tat-triq li jissodisfaw ir-rekwiziti tal-punt 1.3. huma spjegati kif inhu gej:

(a) Ghoggiela mhux miftuma [...]

(b) Qziegez [...]

(¢) Equidae domestici [...]

(d) L-annimali l-ohra kollha ta’ l-ispeci msemmija fil-punt 1.1. ghandhom, wara 14-il siegha ta’
vjaggar, jinghataw perijodu ta’ mistrieh ta’ mill-anqas siegha bizzejjed ghalihom b’mod
partikolari jinghataw likwidi u jekk hemm bzonn ikel. Wara dan il-perijodu ta’ mistrieh,
jisghtu jigu trasportati ghal 14-il siegha ohra.

1.5. Wara I-hin stabbilit tal-vjagg, l-annimali ghandhom jinhattu, jigu mitmugha u misqija u jithallew
jistriehu ghal mill-anqas 24 siegha.

1.8. Fl-interess ta’ lI-annimali, il-hin tal-vjaggi fil-punti 1.3, 1.4. u 1.7. (b) jistghu jigu estizi b’saghtejn,
mehuda in konsiderazzjoni, b’'mod partikolari il-qrib lejn il-post tad-destinazzjoni.

[.“] ”
L-Artikolu 22 tar-Regolament Nru 1/2005, intitolat “Dewmien matul it-trasport”, jipprovdi:

“l. L-awtorita kompetenti ghandha tiehu l-mizuri necessarji sabiex tippreveni jew tnaqqas ghal minimu
kull dewmien matul it-trasport jew tbatija ta’ l-annimali meta ¢irkostanzi mhux previsti jimpedixxu
l-applikazzjoni ta’ dan ir-Regolament. L-awtorita kompetenti ghandha tassigura li arrangamenti
spe¢jali huma maghmula fil-postijiet tat-trasferiment, punti tal-hrug u fpostijiet ta’ spezzjoni fuq
il-fruntiera sabiex tinghata prijorita lit-trasport ta’ I-annimali.

2. L-ebda kunsinna ta’ l-annimali m’ghandha tinzamm matul it-trasport jekk dan ma jkunx strettament
necessarju ghall-benesseri ta’ l-annimali jew ragunijiet ta’ sigurta’ pubblika. M’ghandu jsir 1-ebda
dewmien zejjed bejn il-kompletar tat-tqandil u tat-tlug. Jekk tkun giet mizmuma kunsinna ta’
l-annimali matul it-trasport ghal aktar minn saghtejn, l-awtorita kompetenti ghandha tassigura li jsiru
arrangamenti spe¢jali ghall-kura ta’ l-annimali u, fejn huwa necessarju, it-tmiegh, l-ilma, il-hatt u
l-akkommodazzjoni taghhom.”

Ir-Regolamenti (KE) Nru 1234/2007 u Nru 817/2010

Skont l-Artikolu 168 tar-Regolament tal-Kunsill (KE) Nru 1234/2007, tat-22 ta’ Ottubru 2007, li
jistabbilixxi organizzazzjoni komuni ta’ swieq agrikoli u dwar dispozizzjonijiet specifici ghal certi
prodotti agrikoli (Ir-Regolament Wahdieni dwar 1-OKS) (GU 2007, L 299, p. 1), l-ghoti u I-pagament
tal-hlasijiet lura fuq l-esportazzjoni ta’ annimali tal-ifrat hajjin ghandhom ikunu suggetti
ghall-osservanza tad-dispozizzjonijiet tal-legizlazzjoni tal-Unjoni dwar il-benesseri tal-annimali u,
b’'mod partikolari, dwar il-protezzjoni tal-annimali waqt it-trasport.

Din id-dispozizzjoni hija implementata bir-Regolament Nru 817/2010.

Il-premessa 5 ta’ dan ir-regolament tal-ahhar tistabbilixxi li 1-“valutazzjoni tal-kondizzjoni fizika u stat
ta’ sahha tal-annimali tirrikjedi kompetenza u esperjenza specific¢i. Il-kontrolli ghalhekk ghandhom
isiru minn veterinarju. Barra minn dan, l-estensjoni ta’ dawk il-kontrolli ghandha tkun ic¢¢arata u
rapport mudell ghandu jkun stabbilit biex dawk il-kontrolli jintghamlu b’'mod preciz u armonizzat”.

Huwa specifikat b'mod partikolari fil-premessa 7 tal-imsemmi regolament li, “minghajr pregudizzju
ghal kawzi ta’ force majeure rikonoxxuti mill-gurisprudenza tal-Qorti tal-Gustizzja [...], il-ksur ta’ dawn
id-dispozizzjonijiet dwar il-benesseri tal-annimali twassal ghat-telf tar-rifuzjoni tal-esportazzjoni u
mhux ghal tnaqqis taghha, skont l-ghadd ta’ annimali li ghalih ma jkunux gew imharsa r-rekwiziti
tal-benesseri”.

L-Artikolu 1 tar-Regolament Nru 817/2010 jipprovdi li I-pagament tal-hlasijiet lura fuq l-esportazzjoni
ghandu jkun suggett ghall-osservanza tal-Artikoli 3 sa 9 tar-Regolament Nru 1/2005 u tal-annessi
tieghu waqt it-trasport tal-annimali tal-ifrat hajjin lejn l-ewwel post tal-hatt fil-pajjiz terz
tad-destinazzjoni finali.

4 ECLIL:EU:C:2016:609



13

14

15

SENTENZA TAT-28.7.2016 — KAWZA C-469/14
MASTERRIND

Skont 1-Artikolu 2(2) tar-Regolament Nru 817/2010:

“Il-veterinarju uffi¢jali fil-punt ta’ hrug ghandu jivverifika skont id-Direttiva tal-Kunsill 96/93/KE|, tas-
17 ta’ Dicembru 1996, dwar ¢-certifikazzjoni tal-annimali u tal-prodotti tal-annimali (GU Edizzjoni
Spe¢jali bil-Malti, Kapitolu 3, Vol. 20, p. 197)], ghal dawk l-annimali li ghalihom dikjarazzjoni ta’
esportazzjoni hija accettata jekk:

(a) ir-rekwiziti preskritti fir-Regolament (KE) Nru 1/2005 kinux osservati mill-post tat-tlug, kif
iddefinit fl-Artikolu 2 (r) ta’ dak ir-Regolament, sal-punt ta’ hrug;

[.]
L-uffi¢jal veterinarju li jkun mexxa l-kontrolli ghandu jimla rapport skont il-mudell migjub fl-Anness I

ta’ dan ir-Regolament li ji¢certifika jekk ir-rizultati tal-kontrolli mwettqa skont l-ewwel subparagrafu
humiex sodisfacenti jew mhux sodisfacenti.

[...] Kopja tar-rapport ghandha tintbaghat lill-agenzija tal-hlas.”

Konformement mal-paragrafi 3 u 4 tal-istess artikolu, meta l-imsemmi veterinarju jkun issodisfatt li
r-rekwiziti tal-paragrafu 2 ta’ dan l-artikolu ntlahqu, huwa ghandu jiccertifika dan fid-dokument li
jikkostitwixxi l-evidenza tal-hrug mit-territorju doganali tal-Unjoni Ewropea, minbarra, jekk ikun
il-kaz, l-annimali li ghalihom ir-rekwiziti tar-Regolament Nru 1/2005 ma kinux osservati.

L-Artikoli 4 u 5 tar-Regolament Nru 817/2010 jipprovdu:

“Artikolu 4

Proc¢edura ghal hlas ta’ rifuzjonijiet ta’ esportazzjoni

[.]

2. Applikazzjonijiet ghall-hlas ta’ rifuzjonijiet ta’ esportazzjoni [...] ghandhom ikunu ssupplimentati

[...]:
(a) bid-dokument li jirreferi ghalih 1-Artikolu 2(3) ta’ dan ir-Regolament mimli b'mod dovut;
[...]
Artikolu 5
Nuqgqas ta’ pagament ta’ rifuzjonijiet ta’ esportazzjoni

1. Is-somma totali tar-rifuzjoni tal-esportazzjoni ghal kull annimal li tigi kkalkolata skont it-tieni
subparagrafu ma ghandhiex tithallas ghal:

[...]

(c) annimali li ghalihom, fid-dawl tad-dokumenti msemmija fl-Artikolu 4(2) u/jew l-elementi l-ohra
kollha disponibbli ghaliha li jikkon¢ernaw il-konformita ma’ dan ir-Regolament, l-awtorita
kompetenti tqis li ma tkunx inzammet konformita mal-Artikoli 3 sa 9 tar-Regolament (KE)
Nru 1/2005 u l-Annessi msemmija fihom.

Il-kawza principali u d-domandi preliminari

Matul ix-xahar ta’ Gunju 2011, Masterrind iddikjarat I-esportazzjoni lejn il-Marokk ta’ sitt annimali
tal-ifrat ghat-tghammir u kisbet il-pagament bil-quddiem tal-hlasijiet marbuta ma’ din l-esportazzjoni
b’decizjoni tal-uffic¢ju doganali ewlieni ta’” Hamburg-Jonas, tat-13 ta’ Lulju 2011.

Mid-decizjoni tar-rinviju jirrizulta li t-trasport bi trakk minn Northeim (il-Germanja), fejn tghabbew
l-annimali, sal-port ta’ Sete (Franza), fejn tghabbew fuq bastiment ghall-kumplament tal-vjagg, sehh kif
gej:

— 16 ta’ Gunju 2011 mill-ghaxra u nofs ta’ filghodu: taghbija;
— l-istess jum lejn il-hdax u nofs ta’ filghodu: tluq mill-post tat-taghbija;
— l-istess jum fis-sebgha ta’ filghaxija: waqfa ta’ siegha f'Wasserbillig (il-Lussemburgu) ghall-ghalf;

— l-istess jum fl-ghaxra ta’ filghaxija: waqfa ta’ ghaxar sighat fEpinal (Franza) ghat-tieni waqfa
ghall-ghalf, mehtiega fid-dawl tal-obbligi fil-qasam tal-hinijiet tas-sewqan u l-perijodi ta’ mistrieh
statutorji li jirrizultaw mir-Regolament (KE) Nru 561/2006, tal-Parlament Ewropew u tal-Kunsill,
tal-15 ta’ Marzu 2006, dwar l-armonizzazzjoni ta’ certa legizlazzjoni soc¢jali li ghandha x’tagsam
mat-trasport bit-triq u li jemenda r-Regolamenti tal-Kunsill (KEE) Nru 3821/85 u (KE)
Nru 2135/98 u li jhassar ir-Regolament tal-Kunsill (KEE) Nru 3820/85 (GU 2006, L 102, p. 1);

— 17 ta’ Gunju lejn it-tmienja ta’ filghodu: tkomplija tal-vjagg;
— l-istess jum fil-hamsa ta’ filghaxija: wasla f'Sete.

Wara verifika mwettqa fdan il-post mill-veterinarju uffi¢jali fil-punt tal-hrug, dan ghamel l-entrata “Ma
jikkonformax mal-verifika ufficjali skont 1-Artikolu 2 tar-Regolament Nru 817/2010”, ghall-annimali
kollha, fir-rapport ta’ verifika. Deher ukoll li, skont l-evalwazzjoni tal-awtoritajiet veterinarji Francizi,
trasport ta’ annimali tal-ifrat minghajr hatt li t-tul totali tieghu, inkluz il-perijodu ta’ mistrieh preskritt
ghas-sewwieqa tat-trakkijiet, jagbez il-31 siegha ma jissodisfax ir-rekwiziti li jirrizultaw mir-Regolament
Nru 1/2005.

Konsegwentement, b’decizjoni tal-5 ta’ Gunju 2012, l-uffic¢ju doganali ewlieni ta’” Hamburg-Jonas talab
ir-rimbors tal-hlasijiet lura fuq l-esportazzjoni moghtija lil Masterrind, mizjuda b’ 10 %.

Wara li ressqet kontestazzjoni kontra din id-decizjoni, hija indirizzat ruhha lill-Kummissjoni Ewropea
sabiex tikseb l-opinjoni taghha fuq l-interpretazzjoni tad-dispozizzjonijiet rilevanti tal-Kapitolu V
tal-Anness I tar-Regolament Nru 1/2005, dwar il-hin tal-vjagg u l-perijodi ta’ mistrieh. Din
l-istituzzjoni qalet li hija kienet tqis li dawn id-dispozizzjonijiet kienu jimplikaw li t-tul massimu
tal-vjagg minghajr hatt awtorizzat ghall-annimali tal-ifrat huwa ta’ 29 siegha, maghduda mit-taghbija u
li jinkludu hin ta’ mistieh ta’ siegha fil-vettura, izda li, fl-interess tal-annimali, fid-dawl b’'mod
partikolari tal-prossimita tal-post ta’ destinazzjoni, dan it-tul jista’ jigi estiz b’saghtejn, b’tali mod li
t-tul tal-vjagg ma jista’ fl-ebda kaz jeccedi 1-31 siegha.

B'decizjoni tad-19 ta’ Lulju 2013, l-uffi¢¢ju doganali ewlieni ta” Hamburg-Jonas cahad il-kontestazzjoni
ta’ Masterrind, billi indika li huwa kien marbut bl-evalwazzjoni tal-veterinarju uffic¢jali tal-punt tal-hrug.

Masterrind ressqet rikors kontra din id-decizjoni quddiem il-Finanzgericht Hamburg (qorti tal-finanzi
ta’ Hamburg, il-Germanja), li fih argumentat li l-kliem “perijodu ta’ mistrieh ta’ mill-inqas siegha”
fil-punt 1.4(d) tal-Kapitolu V tal-Anness I tar-Regolament Nru 1/2005 jimplika li I-hin ta’ mistrieh bejn
iz-zewg stadji ta’ trasport jista’ jkun ta’ iktar minn siegha.

Skont il-qorti tar-rinviju, is-soluzzjoni tal-kawza li hija adita biha tiddependi mill-kwistjoni, minn naha,
jekk effettivament il-kliem “perijodu ta’ mistrieh ta’ mill-inqas siegha” fil-punt 1.4(d) tal-Kapitolu V
tal-Anness I tar-Regolament Nru 1/2005 jimplikawx li l-hin ta’ mistrieh bejn iz-zewg perijodi ta’
trasport jista’ jkun ta’ iktar minn siegha u, min-naha l-ohra, jekk l-entrata tal-veterinarju ufficjali
fil-punt tal-hrug, fi Franza, li t-trasport inkwistjoni fil-kawza prin¢ipali sehh b'mod mhux konformi
ma’ dan ir-regolament, tistax tigi kkontestata jew le quddiem l-awtorith Germaniza kompetenti
ghall-pagament tal-hlasijiet lura fuq l-esportazzjoni tal-annimali ttrasportati.

Fir-rigward tal-ewwel punt, il-qorti tar-rinviju tqis, l-ewwel nett, li ma huwiex rilevanti li t-trasport
inkwistjoni fil-kawza princ¢ipali ma kienx maqsum fzewg perijodi ta’ vjaggar, kif indikat fl-imsemmi
punt 1.4(d), izda fi tlieta, b’tul ta’ tmien sighat u nofs, ta’ saghtejn u ta’ disa’ sighat rispettivament,
peress li ebda wahda minn dawn l-istadji, jew zewg stadji wara xulxin, ma ec¢cedew it-tul massimu ta’
14-il siegha impost minn din id-dispozizzjoni ghal kull wiehed miz-zewg stadji ta’ trasport li hija
tipprevedi.

It-tieni nett, filwaqt li tfakkar il-kliem tal-punt 15 tas-sentenza tad-9 ta’ Ottubru 2008, Interboves
(C-277/06, EU:C:2008:548), kif ukoll il-punt 18 tal-konkluzjonijiet tal-Avukat Generali Mengozzi fdin
il-kawza Interboves (C-277/06, EU:C:2008:162), il-qorti tar-rinviju hija tal-opinjoni li l-imsemmija
dispozizzjoni timponi perijodu ta’ mistrieh intermedjarju li ghandu jkun ta’ mill-inqas siegha, izda li
jista’ jeccedi dan il-perijodu. Hija tqis li r-regola generali mnizzla fil-punt (a) tat-tieni paragrafu
tal-Artikolu 3 tar-Regolament Nru 1/2005, li l-arrangamenti mehtiega kollha kellhom isiru
bil-quddiem sabiex jigi mnaqqas it-tul tal-vjagg u sabiex il-htigijiet tal-annimali matul il-vjagg ikunu
ssodisfatti, giet ikkonkretizzata mil-legizlatur tal-Unjoni, fir-rigward tat-trasport bit-triq tal-annimali
tal-ifrat, fir-regola mnizzla fil-punt 1.4(d) tal-Kapitolu V tal-Anness I ta’ dan ir-regolament, li
jippreskrivi perijodu ta’ mistrieh intermedjarju ta’ mill-inqas siegha, u mhux ta’ siegha kif tinsisti
1-Kummissjoni.

Fir-rigward tar-raguni ghal dan il-perijodu ta’ mistrieh, il-qorti tar-rinviju tqis li dan ma ghandux
ghalfejn ikun intiz esklussivament ghax-xorb jew ghall-ikel tal-annimali, billi taghmel riferiment
ghall-kliem “b’'mod partikolari” jew ghal kliem ekwivalenti uzati fid-diversi verzjonijiet lingwistici ta’ din
ir-regola, fl-espressjoni “perijodu ta’ mistrieh ta’ mill-inqas siegha bizzejjed b’'mod partikolari sabiex
jinghatawlhom likwidi u ikel jekk hemm bzonn”. L-imsemmi perijodu ta’ mistrieh jista’ ghalhekk jigi
ggustifikat, bhal fdan il-kaz, bl-osservanza tal-legizlazzjoni fil-qasam ta’ hinijiet tas-sewqan u ta’
mistrieh applikabbli ghas-sewwieqa fit-toroq, peress li I-annimali jibbenefikaw mill-ikel fl-istess hin.

Fl-ahhar nett, skont il-qorti tar-rinviju, il-perijodu ta’ mistrieh ma’ zewg perijodi ta’ vjaggar ta’ massimu
ta’ 14-il siegha ma jistghux, huma stess, jagbzu total ta’ 14-il siegha, li jikkorrispondi ghat-tul massimu
ta’ perijodu ta’ vjaggar. Tali limitazzjoni, li din il-qorti tqis li hija ferm inqas mill-perijodu ta’ mistrieh
ta’ 24 siegha bil-hatt impost fil-punt 1.5 tal-Kapitolu V tal-Anness I tar-Regolament Nru 1/2005 wara
zewg perijodi ta’ vjaggar ta’ massimu ta’ 14-il siegha kull wiehed, hija ggustifikata mill-fatt li perijodu
ta’ mistrieh minghajr hatt ghandu inqas benefic¢ju u mill-ghan li tigi limitata, sa fejn possibbli,
akkumulazzjoni kbira ta’ perijodi ta’ vjaggar minghajr hatt.

Fir-rigward tat-tieni punt, jigifieri n-natura vinkolanti fil-konfront tal-awtorita kompetenti
ghall-pagament tal-hlasijiet lura fuq l-esportazzjoni tal-entrata mill-veterinarju uffi¢jali fil-punt
tal-hrug li t-trasport inkwistjoni fil-kawza prin¢ipali sehh b’'mod mhux konformi mar-Regolament
Nru 1/2005, il-qorti tar-rinviju tqis li l-entrata, minn dan il-veterinarju, dwar l-evalwazzjoni tieghu
fir-rigward tal-osservanza ta’ dan ir-regolament kif ukoll it-timbru tieghu jikkostitwixxu formalita
amministrattiva li tista’ tigi kkontestata biss flimkien mad-dec¢izjoni, fil-mertu, li tirrifjuta 1-ghoti ta’
hlasijiet lura fuq l-esportazzjoni mill-awtorita responsabbli ghall-pagament taghhom.

Insostenn ta’ din l-opinjoni, lI-imsemmija qorti tqis, fl-ewwel lok, li l-intervent mill-veterinarju ufficjali

fil-punt tal-hrug ma ghandux effett legizlattiv dirett fil-konfront tal-esportatur u ta’ terzi, peress li
s-sitwazzjoni legali tal-esportatur hija affettwata biss bid-dec¢izjoni tal-awtorita kompetenti

ghall-pagament tal-hlasijiet lura fuq l-esportazzjoni. Ghalhekk dan l-intervent jidher bhala pass fi
procedura li tinkludi diversi passi, fid-dawl, b’'mod partikolari, tal-Artikolu 4(2)(a) tar-Regolament
Nru 817/2010, li jitratta l-entrata maghmula mill-veterinarju uffi¢jali fil-punt tal-hrug bhala kundizzjoni
procedurali, kundizzjoni li hija ssodisfatta indipendentement mill-kontenut, pozittiv jew negattiv, ta’
din l-entrata, filwaqt li l-evalwazzjoni fil-mertu ghandha titwettaq mill-awtorita kompetenti
ghall-pagament tal-hlasijiet lura fuq l-esportazzjoni.

Fit-tieni lok, hija taghmel riferiment ghas-sentenzi tat-13 ta’ Marzu 2008, Viamex Agrar Handel
(C-96/06, EU:C:2008:158), u tal-25 ta’ Novembru 2008, Heemskerk u Schaap (C-455/06,
EU:C:2008:650), minn fejn jirrizulta li 1-evalwazzjoni pozittiva tal-veterinarju uffi¢jali fil-punt tal-hrug
ma tikkostitwixxix prova inkonfutabbli tal-osservanza tad-dispozizzjonijiet li jirregolaw it-trasport
tal-annimali u, konsegwentement, ma torbotx lill-awtorita kompetenti ghall-pagament tal-hlasijiet lura
fuq l-esportazzjoni fid-dawl ta’ elementi kuntrarji ghal din l-evalwazzjoni.

Fl-ahhar lok, il-qorti tar-rinviju tqis li r-rapport fuq ir-rizultat tal-verifiki maghmula, li l-veterinarju
ufficjali fil-punt tal-hrug ghandu jistabbilixxi b’'mod parallel mal-entrata fuq id-dokument ta’
esportazzjoni u li huwa ghandu jindirizza lill-imsemmija awtorita, jinkludi elementi li jagghu taht
il-kompetenza partikolari tal-veterinarju, li din il-qorti tithem li ghandha valur partikolari, liema
kompetenza madankollu ma hijiex relatata mal-verifika fid-dritt, mill-agenzija 1i thallas, li gew
issodisfatti 1-kundizzjonijiet tad-dritt ghal hlasijiet lura fid-dawl tal-konstatazzjonijiet maghmula minn
dan il-veterinarju.

F'dawn ic-cirkustanzi il-Finanzgericht Hamburg (qorti tal-finanzi ta’” Hamburg) iddecidiet li tissospendi
l-procedimenti u li taghmel id-domandi preliminari li gejjin lill-Qorti tal-Gustizzja:

“1) Id-dispozizzjoni tal-punt 1.4 tal-Kapitolu V tal-Anness I tar-Regolament tal-Kunsill (KE)
Nru 1/2005, li tipprovdi li wara 14-il siegha ta’ vjaggar l-annimali ghandhom jinghataw perijodu ta’
mistrieh ta’ mill-inqas siegha li jkun bizzejjed ghalihom b’mod partikolari sabiex jinghataw likwidi u
jekk hemm bzonn ikel u li, wara dan il-perijodu ta’ mistrieh, dawn l-annimali jkunu jistghu jigu
ttrasportati ghal 14-il siegha ohra, ghandha tigi interpretata fis-sens li l-perijodi ta’ trasport jistghu
jigu interrotti [...] b’perijodu ta’ mistrieh ta’ iktar minn siegha jew b’diversi perijodi ta’ mistrieh li
[...] wiehed minnhom ikun ta’ [mill-inqas] siegha?

2) L-agenzija tal-hlas tal-Istat Membru individwali hija marbuta bl-entrata tal-veterinarju uffi¢jali
fil-punt tal-hrug skont 1-Artikolu 2(3) tar-Regolament Nru 817/2010, bil-konsegwenza li 1-legalita
[tan-natura negattiva ta’ din I-]Jentrata hija suggetta ghal stharrig biss mill-awtorita 1li hija
responsabbli ghall-azzjonijiet [ta’ dan il-veterinarju], jew [din] l-entrata [...] ma hija xejn iktar minn
att procedurali tal-awtorita li jista’ jigi kkontestat biss flimkien mal-appelli li jistghu jsiru kontra
d-decizjonijiet sostantivi tal-agenzija tal-hlas?”

Fuq id-domandi preliminari

Fuq l-ewwel domanda

Il-qorti tar-rinviju tistagsi, permezz tal-ewwel parti tal-ewwel domanda, jekk il-punt 1.4 tal-Kapitolu V
tal-Anness I tar-Regolament Nru 1/2005, ghandux jigi interpretat fis-sens li, fil-kuntest ta’ trasport
bit-triq tal- annimali tal-ispe¢i msemmija, b’'mod partikolari tal-annimali tal-ifrat, iz-zewg perijodi ta’
vjaggar ta’ erbatax-il siegha jistghux jigu interrotti b’perijodu ta’ mistrieh ta’ iktar minn siegha.

8 ECLIL:EU:C:2016:609



34

35

36

37

38

39

SENTENZA TAT-28.7.2016 — KAWZA C-469/14
MASTERRIND

Ghandu jigi kkonstatat li r-risposta ghal din id-domanda tirrizulta espressament mill-kliem stess ta’ din
id-dispozizzjoni, li tipprovdi li l-annimali tal-ispe¢i msemmija ghandhom jinghataw, wara erbatax-il
siegha ta’ trasport, perijodu ta’ mistrieh bizzejjed, “ta’ mill-anqas siegha”. Fil-fatt, dan il-kliem mhux
ambigwu jindika li t-tul tal-perijodu ta’ mistrieh intermedjarju jista’ jkun ta’ iktar minn siegha.

Madankollu, bhalma rrileva I-Avukat Generali fil-punti 58, 59 u 62 tal-konkluzjonijiet tieghu, trasport
ta’ annimali hajjin ghandu, anki fdan ir-rigward, jikkonforma mar-rekwiziti generali msemmija
fl-Artikolu 3 tar-Regolament Nru 1/2005. Fil-fatt, bhalma huwa stabbilit fil-premessa 11 ta’ dan
tal-ahhar, id-dispozizzjonijiet iddettaljati dwar il-bzonnijiet partikolari fir-rigward tat-tipi differenti ta’
trasport, bhall-punt 1.4 tal-Kapitolu V tal-Anness I tal-imsemmi regolament, ghandhom jigu
interpretati u applikati konformement mal-princ¢ipju li l-annimali ma ghandhomx jigu ttrasportati
fkundizzjonijiet li fihom jistghu jkorru jew ibatu minghajr bzonn, liema prin¢ipju jinsab fl-ewwel
paragrafu tal-imsemmi Artikolu 3 u li certi implikazzjonijiet generali tieghu jissemmew fit-tieni
paragrafu ta’ dan l-artikolu. Fost dawn tal-ahhar hemm dawk li jitnagqas kemm jista’ jkun it-tul
tal-vjagg u li t-trasport isir minghajr dewmien, elenkati fil-punti (a) u (f) ta’ dan it-tieni paragrafu.

Fir-rigward tal-“perijodu ta’ mistrieh” fis-sens tal-imsemmi punt 1.4(d), li l-annimali ghandhom
jibbenefikaw minnu b'mod partikolari sabiex jinghataw likwidi u ikel jekk ikun hemm bzonn,
il-funzjoni ta’ dan il-perijodu ta’ mistrieh hija, bhalma jindika I-kliem, li l-annimali ttrasportati jkunu
jistghu jistriechu mill-ghejja u mill-inkonvenjenzi sofferti matul il-perijodu ta’ vjaggar precedenti u,
ghalhekk, li jibdew it-tieni perijodu ta’ vjaggar fkundizzjonijiet tajbin. Sakemm il-waqfa tal-vettura
tissodisfa dan il-bzonn essenzjali ta’ mistrieh, din il-waqfa tista’ titqies iggustifikata, minghajr ma jkun
mehtieg li 1-prolongazzjoni taghha tissodisfa dan il-bzonn esklussivament jew anki htigijiet ohrajn
marbuta mat-trasport innifsu.

Ghalhekk, it-tul tal-perijodu ta’ mistrieh intermedjarju ma jista’ qatt jikkostitwixxi, f¢irkustanzi
konkreti li fihom isehh dan il-mistrieh u t-trasport fit-totalita tieghu, riskju ta’ korriment jew ta’ tbatija
minghajr bzonn ghall-annimali ttrasportati. Hija l-awtorita nazzjonali kompetenti ghall-pagament
tal-hlasijiet lura fuq l-esportazzjoni u, jekk ikun il-kaz, il-qrati nazzjonali li ghandhom jaghmlu
l-evalwazzjonijiet mehtiega f'dan ir-rigward fkull kaz partikolari, fid-dawl tal-elementi rilevanti kollha,
b’mod partikolari fid-dawl ta’ jekk il-mizuri ta’ organizzazzjoni adottati humiex adegwati.

Fl-istess waqt, ghandu jigi kkonstatat li r-Regolament Nru 1/2005 jipprekludi li t-tul tal-vjagg u ta’
mistriech mehuda flimkien, kif previst fil-punt 1.4 tal-Kapitolu V tal-Anness I ta’ dan ir-regolament,
jeccedi 29 siegha, suggett ghall-possibbilta li jigi estiz b’saghtejn fl-interess tal-annimali, konformement
mal-punt 1.8 ta’ dan il-kapitolu, u bla hsara ghall-applikazzjoni tad-dispozizzjonijiet tal-Artikolu 22
tal-imsemmi regolament, dwar id-dewmien matul it-trasport fil-kaz ta’ ¢irkustanzi mhux prevedibbli li
jipprekludu l-applikazzjoni ta’ dan ir-regolament.

Fil-fatt, bhalma rrileva 1-Avukat Generali fil-punti 51 sa 55 tal-konkluzjonijiet tieghu, minn naha,
l-awtorizzazjoni ta’ tul tal-vjagg u ta’ mistrieh mehuda flimkien ta’ iktar minn 29 siegha tmur kontra
l-prin¢ipju stabbilit fl-ewwel paragrafu tal-Artikolu 3 tar-Regolament Nru 1/2005, imfakkar fil-punt 35
ta’ din is-sentenza, jigifieri li ghandhom jigu evitati r-riskji ta’ korriment u ta’ tbatija minghajr bzonn
ghall-annimali ttrasportati, kif ukoll l-implikazzjonijiet ta’ dan il-principju li huma Il-obbligi li t-tul
tal-vjagg jigi limitat kemm jista’ jkun u li t-trasport isir minghajr dewmien. F'dan ir-rigward, skont
il-punt 1.5 tal-Kapitolu V tal-Anness I ta’ dan ir-regolament, wara t-tul ta’ vjagg stabbilit
konformement mal-punt 1.4 tal-imsemmi Kapitolu V, l-annimali ghandhom jinhattu, jigu mitmugha u
misqija, u ghandhom jithallew jistriehu ghal mill-inqas 24 siegha. Min-naha l-ohra, din
l-interpretazzjoni hija kkorroborata mill-fatt li I-punt 1.8 ta’ dan il-kapitolu jipprevedi li t-tul tal-vjagg
stabbilit fil-punt 1.4 tal-imsemmi kapitoli jista’ jigi estiz b’saghtejn biss, u dan fl-interess tal-annimali
biss, fid-dawl b’mod partikolari tal-prossimita tal-post ta’ destinazzjoni.

Permezz tat-tieni parti tal-ewwel domanda taghha, il-qorti tar-rinviju tistagsi sussegwentement,
essenzjalment, jekk il-punt 1.4(d) tal-Kapitolu V tal-Anness I tar-Regolament Nru 1/2005 ghandux jigi
interpretat fis-sens li, fil-kuntest ta’ trasport bit-triq ta’ annimali tal-ispe¢i msemmija, b’'mod partikolari
tal-annimali tal-ifrat, iz-zewg perijodi ta’ vjaggar ta’ massimu erbatax-il siegha, li ghandhom jigu
interrotti b’ perijodu ta’ mistrieh ta’ mill-inqas siegha, jistghu jinkludu wkoll stadji ohrajn ta’ waqfien.

Irrispettivament mill-fatt i ma huwiex prattiku fir-realta li s-sewwieqa ta’ vetturi ta’ trasport
tal-annimali inkwistjoni jigu obbligati jieqfu biss fl-ahhar ta’ perijodu ta’ vjaggar, ta’ tul massimu ta’
erbatax-il siegha, ghandu jigi kkonstatat li, f'¢irkustanzi normali, stadju ta’ trasport li matulu l-vettura
titnehha mic¢-cirkulazzjoni u titwaqqaf oggettivament johloq inqas inkonvenjent ghall-annimali
ttrasportati minn stadju ta’ vjaggar, bhalma jirrizulta mid-definizzjoni ta’ “post ta’ mistrieh”
fl-Artikolu 2(t) tar-Regolament Nru 1/2005, li jsemmi “kull waqfa matul il-vjagg li m’huwiex post ta’
destinazzjoni” u minn certi partijiet mill-opinjoni fuq il-benesseri tal-annimali matul it-trasport,
stabbilita fil-11 ta’ Marzu 2002, mill-kumitat xjentifiku dwar is-sahha u l-benesseri tal-annimali, li
jenfasizzaw il-konsegwenzi negattivi tal-movimenti tal-vettura fuq il-benesseri tal-annimali ttrasportati.
Ghalhekk, il-fatt li perijodu ta’ vjaggar ta’ tul massimu ta’ erbatax-il siegha jinkludi stadju wiehed jew
iktar ta’ waqfien ma ghandux, bhala prin¢ipju, jitqies bhala sfavorevoli ghall-benesseri tal-annimali.

Madankollu, dan jew dawn l-istadji ta’ waqfien addizzjonali ghandhom, minn naha, ikunu ggustifikati
minn htigijiet marbuta mat-trasport innifsu u, min-naha l-ohra, jizdiedu mal-istadji ta’ vjaggar
ghall-komputazzjoni tal-perijodu ta’ vjaggar ta’ tul massimu ta’ erbatax-il siegha li jaghmlu parti
minnu, b’osservanza tal-punt 1.4(d) tal-Kapitolu V tal-Anness I tar-Regolament Nru 1/2005.

Ghalhekk ir-risposta ghall-ewwel domanda ghandha tkun li l-punt 1.4(d) tal-Kapitolu V tal-Anness I
tar-Regolament Nru 1/2005 ghandu jigi interpretat fis-sens li, fil-kuntest ta’ trasport bit-triq ta’
annimali tal-ispe¢i msemmija, b'mod partikolari tal-annimali tal-ifrat minbarra 1-ghoggiela mhux
miftuma, minn naha, il-perijodu ta’ mistrieh bejn il-perijodi ta’ vjaggar jista’, bhala principju, ikun ta’
iktar minn siegha. Madankollu, dan il-perijodu, jekk jeccedi siegha, ma ghandux jikkostitwixxi,
fic-cirkustanzi konkreti li fihom isehhu dan il-mistrieh u t-trasport fit-totalita tieghu, riskju ta’
korriment jew ta’ tbatija minghajr bzonn ghall-annimali ttrasportati. Barra minn hekk, it-tul tal-vjagg u
l-perijodu ta’ mistriech mehuda flimkien, kif previst fil-punt 1.4(d) ta’ dan il-kapitolu, ma ghandux
jeccedi 29 siegha, suggett ghall-possibbilta li jigi estiz b’saghtejn fl-interess tal-annimali, konformement
mal-punt 1.8 tal-imsemmi kapitolu, u bla hsara ghall-applikazzjoni tad-dispozizzjonijiet tal-Artikolu 22
ta’ dan ir-regolament fil-kaz ta’ ¢irkustanzi mhux prevedibbli. Min-naha l-ohra, il-perijodi ta’ vjaggar ta’
massimu 14-il siegha kull wiehed jistghu jinkludu stadju wiehed jew iktar ta’ waqfien. Dawn l-istadji ta’
wagqfien ghandhom jizdiedu mal-istadji ta’ vjaggar ghall-komputazzjoni tat-tul totali tal-perijodu ta’
vjaggar ta’ massimu ta’ 14-il siegha li jaghmlu parti minnu.

Fuq it-tieni domanda

Permezz tat-tieni domanda taghha, il-qorti tar-rinviju tistaqsi, essenzjalment, jekk ir-Regolament
Nru 817/2010 ghandux jigi interpretat fis-sens li l-awtorita kompetenti ghall-pagament tal-hlasijiet
lura fuq l-esportazzjoni tal-annimali tal-ifrat hijiex marbuta bl-entrata, maghmula mill-veterinarju
uffi¢jali fil-punt tal-hrug fid-dokument li jikkostitwixxi l-evidenza tal-hrug mit-territorju doganali
tal-Unjoni tal-annimali inkwistjoni, li d-dispozizzjonijiet applikabbli tar-Regolament Nru 1/2005 ma
gewx osservati fil-kuntest tat-trasport ta’ dawn l-annimali, fparti minnhom jew fit-totalita taghhom.

Fl-ewwel lok, ghandu jigi rrilevat li, skont 1-Artikolu 2(2) sa (4) tar-Regolament Nru 817/2010,
l-intervent tal-veterinarju uffi¢jali fil-punt tal-hrug huwa limitat 1i jivverifika l-osservanza
tad-dispozizzjonijiet applikabbli tar-Regolament Nru 1/2005 u li jaghmel, lill-awtorita kompetenti
ghall-pagament tal-hlasijiet lura fuq l-esportazzjoni, rapport li jiccertifika r-rizultati tal-kontrolli
mwettqa, fejn dawn ir-rizultati jkunu wkoll is-suggett ta’ entrata fid-dokument li jikkostitwixxi
l-evidenza tal-hrug mit-territorju doganali tal-Unjoni.

Min-naha l-ohra, skont l-Artikolu 5(1)(c) tar-Regolament Nru 817/2010, hija l-awtorita kompetenti
ghall-pagament tal-hlasijiet lura fuq l-esportazzjoni li ghandha tevalwa jekk id-dispozizzjonijiet
applikabbli tar-Regolament Nru 1/2005 gewx osservati jew le fil-kuntest tat-trasport inkwistjoni, u
d-decizjoni fdan ir-rigward ghandha tittiehed abbazi tad-dokumenti msemmija fl-Artikolu 4(2)
tar-Regolament Nru 817/2010 u/jew ta’ kull element iehor ghad-dispozizzjoni taghha fir-rigward
tal-osservanza ta’ dan ir-regolament tal-ahhar. L-imsemmi Artikolu 4(2) isemmi, ghall-parti
tat-trasport imwettqa fit-territorju tal-Unjoni, id-dokument li jikkostitwixxi l-evidenza tal-hrug minn
dan it-territorju kif ikkompletat mill-veterinarju uffi¢¢jali fil-punt tal-hrug konformement
mal-Artikolu 2(3) jew (4) ta’ dan ir-regolament tal-ahhar. Barra minn hekk, fost l-elementi l-ohrajn
ghad-dispozizzjoni ta’ din l-awtorita hemm ir-rapport ta’ dan il-veterinarju uffi¢jali, imsemmi fit-tieni
subparagrafu tal-Artikolu 2(2) tal-istess regolament. Stabbilit konformement mal-mudell li
jikkostitwixxi 1-Anness I ta’ dan l-istess regolament, dan ir-rapport jinkludi indikazzjonijiet precizi kif
ukoll osservazzjonijiet li, jekk ikun il-kaz, jippermettu lill-awtorita kompetenti ghall-pagament
tal-hlasijiet lura fuq l-esportazzjoni li ssir taf fid-dettall ir-ragunijiet li ghalihom il-veterinarju uffi¢jali
fil-punt tal-hrug qies li r-rizultati tal-kontrolli mwettqa ghall-annimali ttrasportati kollha jew parti
minnhom ma kinux sodisfacenti, u semma din l-evalwazzjoni fid-dokument li jikkostitwixxi 1-evidenza
tal-hrug mit-territorju doganali tal-Unjoni, kif previst fl-imsemmi Artikolu 2(4).

Fit-tieni lok, ghandu jitfakkar li, fdecizjoni fsitwazzjoni opposta fil-kuntest tal-legizlazzjoni li kienet
precedentement fis-sehh, fejn l-entrata maghmula mill-veterinarju uffi¢jali fil-punt tal-hrug kienet
tinkludi evalwazzjoni pozittiva ta’ dan tal-ahhar dwar l-osservanza tad-dispozizzjonijiet rilevanti
tal-legizlazzjoni fil-qasam tat-trasport ta’ annimali hajjin, il-Qorti tal-Gustizzja ddecidiet i
l-konstatazzjoni maghmula minn dan il-veterinarju ma kinitx tikkostitwixxi prova inkonfutabbli ta’ din
l-osservanza, b’tali mod li l-imsemmija konstatazzjoni ma kinitx torbot lill-awtorita kompetenti
ghall-pagament tal-hlasijiet lura fuq l-esportazzjoni ta’ annimali tal-ifrat fid-dawl ta’ elementi oggettivi
u konkreti li jistabbilixxu l-kuntrarju (ara, fdan is-sens, is-sentenzi tat-13 ta’ Marzu 2008, Viamex
Agrar Handel, C-96/06, EU:C:2008:158, punti 34, 35, 37 u 41, kif ukoll tal-25 ta’ Novembru 2008,
Heemskerk u Schaap, C-455/06, EU:C:2008:650, punti 25 u 30).

Peress li d-dispozizzjonijiet rilevanti ghal dawn is-sentenzi huma, essenzjalment, identici
ghad-dispozizzjonijiet fis-sehh bhalissa, din il-gurisprudenza ghadha applikabbli.

Issa, minkejja li jistghu jitqajmu dubji dwar l-evalwazzjoni tal-veterinarju uffi¢jali fil-punt tal-hrug meta
dan iqis li l-annimali gew ittrasportati konformement mad-dispozizzjonijiet li ghandhom ikunu
osservati sabiex wiehed ikun jista’ jibbenefika mill-hlasijiet lura fuq l-esportazzjoni, ma hemmx raguni
li dan ikun mod iehor meta jaghmel evalwazzjoni opposta.

Ghalhekk, jidher li, konformement mad-dispozizzjonijiet tar-Regolament Nru 817/2010, id-decizjoni
dwar l-osservanza tar-rekwiziti li d-dritt ghall-pagament tal-hlasijiet lura fuq l-esportazzjoni huwa
suggett ghalihom, b’'mod partikolari fdak li jirrigwarda l-osservanza tad-dispozizzjonijiet applikabbli
tar-Regolament Nru 1/2005, taqa’ taht il-kompetenza tal-awtorita nazzjonali kompetenti ghal dan
il-pagament, fejn l-indikazzjonijiet moghtija mill-veterinarju uffi¢jali fil-punt tal-hrug, fil-kuntest
tal-kollaborazzjoni bejniethom imwaqqfa mir-Regolament Nru 817/2010, jikkostitwixxu certament
prova li, izda, hija konfutabbli.

Dan huwa iktar u iktar il-kaz meta, bhal fil-kawza prin¢ipali, l-evalwazzjoni ta’ dan il-veterinarju ma
tkunx tirrigwarda l-evalwazzjoni tal-istat fiziku u tal-istat ta’ sahha tal-annimali, li, skont il-premessa 5
tar-Regolament Nru 817/2010, tirrikjedi kompetenza u esperjenza specifi¢i li jiggustifikaw li 1-kontrolli
jsiru minn veterinarju. Fil-fatt, il-prezunzjoni ta’ rilevanza li naturalment ghandhom l-evalwazzjonijiet
maghmula minn persuna tas-sengha fil-qasam tal-kompetenza taghha ma tapplikax meta dawn
l-evalwazzjonijiet jirrigwardaw kwistjonijiet lil hinn minn dan il-qasam ta’ kompetenza.

Ir-risposta ghat-tieni domanda ghalhekk ghandha tkun li r-Regolament Nru 817/2010 ghandu jigi
interpretat fis-sens li l-awtorita kompetenti ghall-pagament tal-hlasijiet lura fuq l-esportazzjoni ta’
annimali tal-ifrat ma hijiex marbuta mill-entrata, maghmula mill-veterinarju uffi¢jali fil-punt tal-hrug
fid-dokument 1i jikkostitwixxi l-evidenza tal-hrug mit-territorju doganali tal-Unjoni tal-annimali
inkwistjoni, li d-dispozizzjonijiet applikabbli tar-Regolament Nru 1/2005 ma gewx osservati fil-kuntest
tat-trasport ta’ dawn l-annimali, f'parti minnhom jew fit-totalita taghhom.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tielet Awla) taqta’ u tiddeciedi:

1) Il-punt 1.4(d) tal-Kapitolu V tal-Anness I tar-Regolament tal-Kunsill (KE) Nru 1/2005, tat-
22 ta’ Dicembru 2004, dwar il-protezzjoni tal-annimali waqt it-trasport u operazzjonijiet
relatati u li temenda d-Direttivi 64/432/KEE u 93/119/KE u r-Regolament (KE) Nru 1255/97,
ghandu jigi interpretat fis-sens li, fil-kuntest ta’ trasport bit-triq ta’ annimali tal-ispeci
msemmija, b’mod partikolari tal-annimali tal-ifrat minbarra 1-ghoggiela mhux miftuma, minn
naha, il-perijodu ta’ mistrieh bejn il-perijodi ta’ vjaggar jista’, bhala princ¢ipju, ikun ta’ iktar
minn siegha. Madankollu, dan il-perijodu, jekk jeccedi siegha, ma ghandux jikkostitwixxi,
fic-cirkustanzi konkreti li fihom isehh dan il-mistrieh u t-trasport fit-totalita tieghu, riskju
ta’ korriment jew ta’ tbatija minghajr bzonn ghall-annimali ttrasportati. Barra minn hekk,
it-tul tal-vjagg u ta’ mistrieh mehuda flimkien, kif previst fil-punt 1.4(d) ta’ dan il-kapitolu,
ma ghandux jeccedi 29 siegha, suggett ghall-possibbilta li jigi estiz b’saghtejn fl-interess
tal-annimali, konformement mal-punt 1.8 tal-imsemmi kapitolu, u bla hsara
ghall-applikazzjoni tad-dispozizzjonijiet tal-Artikolu 22 ta’ dan ir-regolament fil-kaz ta’
cirkustanzi mhux prevedibbli. Min-naha l-ohra, il-perijodi ta’ vjaggar ta’ massimu 14-il
siegha kull wiehed jistghu jinkludu stadju wiehed jew iktar ta’ waqfien. Dawn l-istadji ta’
waqfien ghandhom jizdiedu mal-istadji ta’ vjaggar ghall-komputazzjoni tat-tul totali
tal-perijodu ta’ vjaggar ta’ massimu ta’ 14-il siegha li jaghmlu parti minnu.

2) Ir-Regolament tal-Kummissjoni (UE) Nru 817/2010, tas-16 ta’ Settembru 2010, li jippreskrivi
regoli dettaljati skont ir-Regolament tal-Kunsill (KE) Nru 1234/2007 fir-rigward ta’ rekwiziti
ghall-ghoti ta’ rifuzjonijiet konnessi mal-welfare tal-annimali tal-ifrat hajjin matul
it-trasport, ghandu jigi interpretat fis-sens li l-awtorita kompetenti ghall-pagament
tal-hlasijiet lura fuq l-esportazzjoni ta’ annimali tal-ifrat ma hijiex marbuta mill-entrata,
maghmula mill-veterinarju uffic¢jali fil-punt tal-hrug fid-dokument li jikkostitwixxi 1-evidenza
tal-hrug mit-territorju doganali tal-Unjoni Ewropea tal-annimali inkwistjoni, li
d-dispozizzjonijiet applikabbli tar-Regolament Nru 1/2005 ma gewx osservati fil-kuntest
tat-trasport ta’ dawn l-annimali, fparti minnhom jew fit-totalita taghhom.

